
«Ку самана ҫынна кӑшларӗ хытӑ…» 

 

Ку самана ҫынна кӑшларӗ хытӑ, 

Татса пайларӗ тӗллӗ ҫул ҫукки. 

Тискерлӗх хуҫнипе шӑнса эп хытӑп – 

Ырра пулаймӗ хыпӑнса ҫунни. 

 

Тус-тантӑшсем пӗрер-пӗрерӗн кайрӗҫ, 

Тӑлӑхланса юлать шуйланнӑ чун. 

«Чӑнкӑсене» кермен лартса пытарӗҫ, 

Пире валли чул татӑкӗ те ҫук. 

 

Ура ҫинчен армак-чармакӗ кайтӑр, 

Умра ирех вылянтӑр cap хӗвел. 

...Пуҫӑм вӗҫне варӑнтарса хӑварӑр 

Юпа пулса ӳсмелӗх пӗр йӗкел. 

